
Monografías do IBADER 1 
 

7 TURBEIRAS ALTAS, TURBEIRAS BAIXAS (FENS E MIRES) E ÁREAS LAMACENTAS. 
          

 7130 Turbeiras de cobertor (* para as turbeiras activas)  
          
          

 Correspondencias    
         
   
         

 Paleartic  52.1 y 52.2.    
 Ramsar  U.    
 IHG  2.3.1.    
          
          

 Denominación oficial    
         
   
         

 Inglés  Blanket bogs (* if active bog).  
 Castelán  Turberas de cobertura (* para las turberas activas)  
          
          

 Denominación vulgar    
         
   
         

 Galego  Tremoais, barreiras.  
 Castelán  Non existe, pois este tipo de hábitat é exclusivo de Galicia no contexto 

español. 
 

          
          

  Descrición científica    
         
   
         

 Descrición do Manual de Interpretación dos Hábitats da UE   
          

 Comunidades turbóxenas extensas (paisaxes), que se estenden por relevos chairos ou inclinados mal 
drenados en áreas de clima atlántico con altas precipitacións, características do oeste e norte das Illas 
Británicas e Irlanda. Salvo pola presenza de certa circulación lateral de auga, as turbeiras de cobertor son 
maioritariamente de caracter ombrotrófico. A miúdo recobren superficies extensas nas que, localmente, se 
integran outros tipos de comunidades (Erico-Sphagnetalia magellanici: Pleurozio purpureae-Ericetum 
tetralicis, Vaccinio-Ericetum tetralicis p.; Scheuchzerietalia palustris p., Utricularietalia intermedio-minoris p., 
Caricetalia fuscae p.). Aínda que os esfagnos desempeñan un importante papel en todos os casos, a 
proporción de ciperáceas é maior que no caso das turbeiras altas. O termo "activa" debe interpretarse como 
ocupada nunha proporción elevada por vexetación formadora de turba. 
Sub tipos nas Islas Británicas: 

52.1: Turbeiras de cobertor hiperatlánticas das costas occidentais de Irlanda, Escocia e as súas illas, 
Cumbria e Norte de Gales; turbeiras dominadas localmente por esfagnos (Sphagnum auriculatum, 
S. magellanicum, S. compactum, S. papillosum, S. nemoreum, S. rubellum, S. tenellum, S. 
subnitens), ou, especialmente en localidades do occidente de Irlanda, depósitos de algas 
mucilaxinosas (Zygogonium). 

52.2: Turbeiras de cobertor de terras altas e montañas de Escocia, Irlanda, o oeste de Inglaterra e Gales. 
 

Observacións: aínda que non se mencionan explícitamente no Manual, existen grandes sistemas turbosos 
desta tipoloxía nas serras da Capelada e Xistral e nos Montes do Buio, que son as representacións máis 
meridionais deste tipo de hábitat dentro do continente europeo (Ramil-Rego et al. 1996, Izco & Ramil-Rego 
2001; Rodríguez Guitián et al. en prensa). En Galicia, este tipo de hábitat aparece representado 
principalmente pola variante de carácter prioritario, é dicir, turbeiras de cobertor activas (7130*). Non 
obstante, a vexetación dunha considerable extensión de turbeiras de cobertor activas ata época recente foi 
transformada debido á realización de repoboacións forestais de coníferas (Pinus sylvestris, Pinus pinaster e 
Pinus radiata) ou á implantación de pasteiros. Segundo os criterios expostos no "Manual de Interpretación 
dos Hábitats da UE", estas turbeiras de cobertor actualmente inactivas (7130) poderían, coas actuacións de 
restauración pertinentes, recuperar a súa capacidade natural de produción de turba nun prazo de tempo 
inferior a 30 anos. 

7 TURBEIRAS ALTAS, TURBEIRAS BAIXAS (FENS E MIRES) E ÁREAS LAMACENTAS. 
          

 7130 Turbeiras de cobertor (* para as turbeiras activas)  
          
          

 Características diagnósticas do hábitat   
          

 Características estacionais. 
Turbeiras desenvolvidas dentro do piso supratemperado baixo ombroclima ao menos hiperhúmido superior. A 
súa situación topográfica en cumios e partes altas de ladeiras obriga a consideralas, dende o punto de vista 
hidrolóxico, como turbeiras ombróxenas, posto que a grande maioría da achega de auga que as alimenta 
provén das precipitacións. O espesor alcanzado polos sedimentos turbosos (>50 cm) impide á vexetación a 
captación de recursos minerais procedentes dos materiais litolóxicos infraxacentes, polo que dende o punto 
de vista nutricional, cabe encadralas dentro do tipo ombrotrófico. A elevada acidez que presentan tanto os 
materiais turbosos, como as súas augas de infiltración e escorrentía (pH =3,4 -4,7), poñen de manifesto as 
condicións de oligotrofía que caracterizan estes hábitats e permiten, segundo estes criterios, a súa inclusión 
no grupo das turbeiras ombrotróficas oligotrofas (oligotrofic bogs). 
Fisionomía e estrutura. 
As turbeiras de cobertor activas presentan unha grande homoxeneidade florística. En conxunto 
caracterízanse por presentar unha cuberta herbácea extremadamente densa dominada por cárices 
(Eriophorum angustifolium, Carex durieui) e gramíneas (Molinia caerulea, Avenella flexuosa) ás que adoitan 
acompañar, aínda que acadando unha baixa cobertura, especies frecuentes nas matogueiras presentes no N 
de Galicia, como Erica mackaiana, Erica cinerea ou Calluna vulgaris. Se ben os briófitos acadan unha baixa 
cobertura neste tipo de turbeiras, é de destacar a relativa diversidade existente neste grupo vexetal, 
representado tanto por esfagnos (Sphagnum cuspidatum, Sphagnum auriculatum, Sphagnum compactum, 
Sphagnum subnitens, Sphagnum russowii) como por Leucobryum juniperoideum, Racomitrium elongatum, 
Hypnum jutlandicum, Dicranella heteromala, Campylopus introflexus ou Polytrichum piliferum. 
Variabilidade. 
A variabilidade florística destas turbeiras é debida, principalmente, a factores topo-edáficos. Nas áreas pouco 
inclinadas (cumios, outeiros, tramos de ladeira de escasa pendente) atópase o seu aspecto típico, 
caracterizado polo dominio de Carex durieui, Molinia caerulea e Eriophorum angustifolium e unha discreta 
participación de Avenella flexuosa, Gentiana pneumonanthe, Juncus squarrosus, Narcissus bulbocodium, 
Scilla verna, Erica mackaiana e Calluna vulgaris. Nos cumios e ladeiras orientadas cara ao N fanse raras 
varias das especies anteriores á vez que se constata a incorporación de Narthecium ossifragum e, máis 
puntualmente, Veratrum album. Nas orientacións solleiras sobre depósitos de turba potentes ou ben cando 
ten lugar unha diminución da capa turbosa con independencia da orientación, fánse dominantes Molinia 
caerulea, Carex durieui e Avenella flexuosa, á vez que se observa a incorporación dalgunhas especies 
frecuentes nas breixeiras higrófilas circundantes. Por último, nas áreas polas que se encauzan as augas de 
escorrentía, sobre solos resultantes da mestura de materia orgánica e partículas minerais, a vexetación vese 
enriquecida coa presenza de especies como Pinguicula grandiflora, Scirpus germanicus ou Juncus bulbosus, 
sendo relativamente frecuente Sphagnum pylaesii. 

 

          

 Especies indicadoras segundo Manual de Interpretación dos Hábitats da UE   
          

 Plantas: 
 52.1: Calluna vulgaris, Campylopus atrovirens, Carex panicea, Drosera rotundifolia, Erica tetralix, 
Eriophorum vaginatum, Molinia caerulea, Myrica gale, Narthecium ossifragum, Pedicularis sylvatica, 
Pinguicula lusitanica, Pleurozia purpurea, Polygala serpyllifolia, Potentilla erecta, Racomitrium languginosum, 
Rhynchospora alba, Schoenus nigricans, Scirpus cespitosus, Sphagnum pulchrum, Sphagnum strictum, 
Sphagnum compactum, Sphagnum auriculatum. 52.2: Calluna vulgaris, Diplophyllum albicans, Drosera 
rotundifolia, Empetrum nigrum, Erica tetralix, Eriophorum vaginatum, Mylia taylorii, Narthecium ossifragum, 
Rubus chamaemorus, Scirpus cespitosus, Vaccinium myrtillis. 
Animais: 
Calidris alpina, Pluvialis apricaria. 

 

          

 Especies indicadoras para Galicia   
          

 Plantas: 
Calluna vulgaris, Carex durieui, Erica mackaiana, Eriophorum angustifolium, Gentiana pneumonanthe, 
Molinia caerulea, Narcissus bulbocodium, Narthecium ossifragum, Scilla verna, Sphagnum pylaesii 

7 TURBEIRAS ALTAS, TURBEIRAS BAIXAS (FENS E MIRES) E ÁREAS LAMACENTAS. 
          

 7130 Turbeiras de cobertor (* para as turbeiras activas)  
          
          

 Especies da Directiva 92/43/CEE que poden atoparse no hábitat   
          

 Mofos: 
Sphagnum pylaesii, Sphagnum spp. 
Plantas: 
Narcissus bulbocodium. 

 

          

 Correspondencia fitosociológica   
          

 CL. OXYCOCCO-SPHAGNETEA Br.-Bl. & Tüxen ex Westhoff, Dijk & Passchier 1946 
Or. Erico tetralicis-Sphagnetalia papillosi Schwickerath 1940 em. Br.-Bl. 1949 

Al. Erico mackaianae-Sphagnion papillosi (F. Prieto, M.C. Fernández & Collado 1987) Rivas-Martínez, 
Fernández-González & Loidi 1999 

As.Carici durieui-Eriphoretum angustifolii ass. nova M.A. Rodríguez & Ramil 
variante típica 
variante de Pedicularis sylvatica 
variante nefelófila de Narthecium ossifragum 

As.Carici durieui-Molinietum caeruleae ass. nova M.A. Rodríguez & Ramil 
facies típica 
facies de Molinia caerulea  

As.Carici durieui-Scirpetum cespitosi ass. nova M.A. Rodríguez & Ramil 
variante típica 
variante de Spagnum pylaesii 

 

 

          

 Hábitats asociados ou en contacto   
          

 As turbeiras de cobertor activas galegas establecen contacto con matogueiras húmidas meridionais (4020*), turbeiras 
altas activas e degradadas (7110*, 7120), "Turbeiras de transición e Illóns" (7140) e afloramentos e desprendementos 
rochosos silíceos (8130, 8220). 

 

          
          
          
   
          
          
          
 

 

 

          
 Turbeiras de cobertor activas afectadas polo sistema de viais dun parque eólico (Serra do Xistral, Lugo).  

          
          
          
   
          

 
 



4 Os Hábitats de Interese Comunitario de Galicia 
 

7 TURBEIRAS ALTAS, TURBEIRAS BAIXAS (FENS E MIRES) E ÁREAS LAMACENTAS. 
          

 7130 Turbeiras de cobertor (* para as turbeiras activas)  
          
          

  Distribución xeográfica    
         
   
         
         
 Distribución na Unión Europea  Distribución na Unión Europea  

        
 

 

 

As turbeiras de cobertor activas son exclusivas da 
fachada atlántica europea (oeste de Irlanda, Escocia, 
Gales e Cornualles, Bretaña Francesa, Galicia). 

 

    
  Distribución en Galicia  

    

  Hábitat presente unicamente nalgunhas serras do N de 
Galicia (Capelada, Serra do Xistral e Montes do Buio). 
 

 

    
  Distribución na Rede Natura 2000 de Galicia 

 

    
  

Exclusivo de dous espazos do N de Galicia. 
 

        

 Distribución dentro da Rede Natura 2000 de Galicia (Lugares de Importancia Comunitaria)  

7 TURBEIRAS ALTAS, TURBEIRAS BAIXAS (FENS E MIRES) E ÁREAS LAMACENTAS. 
          

 7130 Turbeiras de cobertor (* para as turbeiras activas)  
          
          

  Área de presenza    
         
   
         
         
 Área de presenza no Norte Peninsular por cuadrículas UTM de 100 Km2. Distribución a partir da EEA.   

        

 

        
        
 Área de presenza en Galicia por cuadrículas UTM de 100 Km2. Datos actualizados 2008.   

7 TURBEIRAS ALTAS, TURBEIRAS BAIXAS (FENS E MIRES) E ÁREAS LAMACENTAS. 
          

 7130 Turbeiras de cobertor (* para as turbeiras activas)  
          
          
          

  Presenza nos Lugares de Importancia Comunitaria (LIC)    
         
   
          

 Cod. Denominación Prov.   Cod. Denominación Prov.   
           

 ES1110001 Ortigueira-Mera C   ES1120015 Serra do Xistral Lu   
 ES1110002 Costa Ártabra C   ES1120016 Río Cabe Lu   
 ES1110003 Fragas do Eume C   ES1120017 Costa da Mariña Occidental Lu   
 ES1110004 Encoro Abegondo Cecebre C   ES1130001 Baixa Limia Ou   
 ES1110005 Costa da Morte C   ES1130002 Macizo Central Ou   
 ES1110006 Complexo Corrubedo C   ES1130003 Bidueiral de Montederramo Ou   
 ES1110007 Betanzos-Mandeo C   ES1130004 Pena Veidosa Ou   
 ES1110008 Carnota-Monte Pindo C   ES1130005 Río Támega Ou   
 ES1110009 Costa de Dexo C   ES1130006 Veiga de Ponteliñares Ou   
 ES1110010 Estaca de Bares C   ES1130007 Pena Trevinca Ou   
 ES1110011 Esteiro do Tambre C   ES1130008 Pena Maseira Ou   
 ES1110012 Monte e Lagoa de Louro C   ES1130009 Serra da Enciña da Lastra Ou   
 ES1110013 Xubia-Castro C   ES0000001 Illas Cíes Po   
 ES1110014 Serra do Careón C   ES1140001 Sistema fluvial Ulla-Deza Po   
 ES1110015 Río Anllóns C   ES1140002 Río Lérez Po   
 ES1110016 Río Tambre C   ES1140003 A Ramallosa Po   
 ES1120001 Os Ancares-O Courel Lu   ES1140004 Complexo Ons-O Grove Po   
 ES1120002 Río Eo Lu   ES1140005 Monte Aloia Po   
 ES1120003 Parga-Ladra-Támoga Lu   ES1140006 Río Tea Po   
 ES1120004 A Marronda Lu   ES1140007 Baixo Miño Po   
 ES1120005 Ás Catedrais Lu   ES1140008 Brañas de Xestoso Po   
 ES1120006 Carballido Lu   ES1140009 Cabo Udra Po   
 ES1120007 Cruzul-Agüeira Lu   ES1140010 Costa da Vela Po   
 ES1120008 Monte Faro Lu   ES1140011 Gándaras de Budiño Po   
 ES1120009 Monte Maior Lu   ES1140012 Illas Estelas Po   
 ES1120010 Negueira Lu   ES1140013 Serra do Candán Po   
 ES1120011 Ría de Foz-Masma Lu   ES1140014 Serra do Cando Po   
 ES1120012 Río Landro Lu   ES1140015 Sobreirais do Arnego Po   
 ES1120013 Río Ouro Lu   ES1140016 Enseada de San Simón Po   
 ES1120014 Canón do Sil Lu        
           
           
           
 
 
 

  Presenza en Zonas de Especial Protección para as Aves (ZEPA)    
         
   
         

 Cod. Denominación Prov.   Cod. Denominación Prov.   
           

 ES0000086 Ría de Ortigueira e Ladrido C   ES1130009 Serra de Enciña da Lastra Ou   
 ES0000176 Costa da Morte (Norte) C   ES0000376 Baixa Limia-Serra do Xurés Ou   
 ES0000258 Costa de Ferrolterra-Valdoviño C   ES0000437 Pena Trevinca Ou   
 ES0000313 Complexo Litoral Corrubedo C   ES0000001 Illas Cies Po   
 ES0000085 Ribadeo Lu   ES0000087 Complexo Umia-O Grove Po   
 ES0000373 Ría de Foz Lu   ES0000254 Illa de Ons Po   
 ES0000372 Costa da Mariña Occidental Lu   ES0000375 Esteiro do Miño Po   
 ES0000374 Ancares Lu        

7 TURBEIRAS ALTAS, TURBEIRAS BAIXAS (FENS E MIRES) E ÁREAS LAMACENTAS. 
          

 7130 Turbeiras de cobertor (* para as turbeiras activas)  
          
          

  Aspecto das representacións do hábitat en Galicia    
 

 
 

Vista parcial do complexo de turbeiras de cobertor activas (7130*) que se estende ao longo dos cumios da Serra do Xistral 
(Abadín-Muras). 
 
 

 
 

Aspecto dun dos cortes existentes nas turbeiras de cobertor activas que se conservan na Serra do Xistral 

7 TURBEIRAS ALTAS, TURBEIRAS BAIXAS (FENS E MIRES) E ÁREAS LAMACENTAS. 
          

 7130 Turbeiras de cobertor (* para as turbeiras activas)  
          
          

 Aproveitamentos    
         
   
         

 Aproveitamentos tradicionais do hábitat   
          

 As turbeiras de cobertor activas viñeron sendo aproveitadas como lugar de pasto para o gando vacún e equino 
dende hai séculos. 

 

          

 Estado de conservación    
         
   
         

 Indicadores do estado de conservación do hábitat   
          

 A composición florística e o grao de cobertor das especies vexetais que caracterizan este tipo de hábitat son 
bos indicadores do seu grao de conservación. 

 

          

 Factores que dificultan ou impiden o estado de conservación favorable   
          

 A extracción industrial de turba, a transformación en pasteiros, a modificación do réxime hidrolóxico, o 
sobrepastoreo, a apertura de viais e a instalación de parques eólicos prexudican gravemente o estado de 
conservación do hábitat. 

 

          

 Factores que contribúen ao estado de conservación favorable do hábitat   
          

 Como noutros hábitats turbosos, o mantemento ou restablecemento da dinámica hidrolóxica que caracteriza a 
estas turbeiras contribúen positivamente a preservar ou mellorar o seu estado de conservación. O control da 
presión exercida polo gando para evitar o sobrepastoreo e polos vehículos a motor é fundamental para manter 
o estado de conservación deste tipo de hábitat. 

 

          

 Bibliografía    

